
UN LUSTRO

O 8pés, o festival de érgano de Vigo, volve neste mes de novembro
para celebrar a sda V edicién cunha proposta consolidada que
aposta pola excelencia. Catro dias de musica que concentrara as
grandes figuras deste instrumento na nosa cidade para celebrar
algo moi pequeno e marabilloso: en Vigo temos un érgano Alberdi
de 1909.

Por este motivo queremos, ante todo, darche a benvida un ano
mais e sobre todo as grazas por apostar por este proxecto tan
singular. Grazas a ti somos quen de seguir, alimentar a ilusién e as
enerxias e sacar forzas para chamar as portas das grandes figuras
do panorama organistico. Queremos sorprenderte un ano mais e
deixarte sen palabras para compartir contigo a paixén e o amor
pola musica.

Como xa sabes, este festival naceu para dar a cofilecer un
instrumento polo que sentimos verdadeira fascinacion e que
estaba esquecido. Queriamos pofier en valor esta xoia dos
vigueses e viguesas, contribuindo ano a ano ao seu mantemento,
pero sen deixar nunca de lado a sua funcién fénica para crear asi
un centro de excelencia artistica.

Un érgano é unha desas excepcionalidades nas que se encontran
a historia, a musica, o patrimonio, a memoria, a liturxia, o misterio,
a grandiosidade, a modernidade... Conceptos que funcionan como
un continuum e non se entenden por separado. Ser capaces de
transmitir entre o publico esta grandeza e contundencia contida
nun instrumento tan camuflado nese espazo secundario do coro e
celebrar a sia mera existencia e funcionamento. Unha maxima
gue compartimos e mantemos dende a primeira edicion.



O dérgano Alberdi de Vigo (1909) esperta cada ano no 8pés. Imponse
na programacion con contundencia e solemnidade, sorprendendo
con esa cantidade inmensa de sons e decibeles que van dende o
mais delicado ao mais atronador. Roxe facendo tremer as pedras
ata os alicerces da man dos mellores artistas do panorama estatal e
internacional.

En 2025 o cartel non pode ser mais ambicioso e sorprendente:
Comezaremos con Diego Innocenzi, artista arxentino e organista
titular do Victoria Hall, asi como dos templos de Vandoeuvres e de
Saint-Gervais en Xenebra (Suiza), que viaxa a Galicia por primeira
vez; Oscar Candendo, profesor da especialidade de érgano na
Escola Superior de Musica de Catalunya (Barcelona) e organista da
S. |. do Bo Pastor, en San Sebastian; Olivier Latry, organista titular da
Catedral de Notre Dame de Paris (Francia); remataremos con
Enrique Martin-Laguna, organista titular da Catedral de Xetafe que
xa foi parte do cartel no ano 2023 e que regresa nesta edicién para
confrontarse coa Orquesta Clasica de Vigo como solista no concerto
de clausura.

Nesta historia fomos quen de congregar a grandes audiencias na
Concatedral de Vigo, presentado unha proposta inédita ata o
momento coa singularidade engadida de que o érgano non paraba
de soar nesa, sempre, semana de Santa Cecilia. A nosa patroa.

Como non, damoslles & benvida a este proxecto a Xunta de Galicia e
ao Centro Nacional de Difusion Musical (CDNM-INAEM), que se
suman nesta edicion a Deputacion de Pontevedra, a Diocese, a
Concatedral e ao seu parroco, a Welgood, Melémano e A Movida.
Entidades que reman a favor para que sexa posible que este
instrumento siga soando para chegar a ti con honestidade e a
mellor musica. Porque o compromiso ten que ser mutuo.

Un ano mais, dende a Orquesta Clasica de Vigo, sentimos a
gratitude e a responsabilidade, e por que non, a impresién ante o
camifno percorrido nestes cinco anos, na semana dedicada ao
6rgano de Vigo.

Porque, como repetimos cada ano, en Vigo temos un érgano.

E, xa sabes, € o mellor que temos.

MANUEL MARTINEZ TORRES
Director do festival



Concertos : sg g0

Concatedral de Uiso | 21.688 h

19.11> DIEGO INNOCENZI
20.11> O6SCAR CANDENDO

21.11> OLIVIER LATRY

22.11> ENRIQUE MARTIN-LAGUNA
+ Orquesta Clasica de Ui90

Uisitas

M 19, X286, U2l, s22 | 17.88 e 17.38 h
0 ORGANO ALBERDI DA CONCATEDRAL
Presentacion e visitas guiadas ao 6rsano
da Concatedral de Uigo co musicodlogo
Daniel Sanmartin

Conferencia

S 22 de novembro as 12:38 h

CAMOES - CENTRO CULTURAL PORTUGUES EM VIGO
A ORGANERIA GALEGA NA CIDADE DE BRAGA
Conferencia da man do Prof. José Rodrisues.
director do Festival de 6rgano de Brasa

72l Reserva de entradas en Enterticket e
_ 4 donativos para facer viable o festival:
H wuw.enterticket.es




COLABORA CO TEU
DONATIVO A
CONTINUIDADE DO 8PES

O 8pés é un festival Unico en Galicia que ten lugar nun espazo de
culto onde non se cobra entrada, feito que nos obriga a apelar a tua
contribucidén para seguir medrando. Traballamos para converternos
nun referente peninsular con recursos limitados polo que
chamamos a vosa porta: sodes unha peza fundamental do festival.

Nas catro edicidns precedentes, o festival presentou aos artistas
mais importantes do panorama musical estatal, como son Arturo
Barba (Palau de les Arts), Loreto Aramendi (Santa Maria do Coro,
Donostia), Fernando Alvarez (Basilica de Covadonga, Asturias), Alize
Mendizdbal (Santa Maria do Coro, Donostia), Juan de la Rubia
(Sagrada Familia, Barcelona), Daniel Oyarzabal (Auditorio Nacional,
Madrid), Roberto Fresco (Catedral da Almudena, Madrid), Enrique
Martin-Laguna (Catedral de Xetafe, Madrid), Carlos Fernandez Bollo
(Catedral de Ledn), Montserrat Torrent (Premio Nacional de MdUsica
2021), Miriam Cepeda (Begona, Bilbao) e Alberto Pavoni
(Conservatoiro Santa Cecilia, Roma).

En 2024, o festival superou os 1.200 asistentes que compartiron o
obxectivo de dar a cofiecer o Unico érgano funcional da cidade de
Vigo, manter un instrumento de mais de 100 anos en 6ptimas
condicidons e xerar unha audiencia critica e estable. De feito tivemos
que alugar cadeiras para dar resposta a vosa vontade nos concertos
de maior demanda.

Neste 2025 o cartel non pode ser mais ambicioso e por iso
gueremos apelar novamente a tda responsabilidade e compromiso
co festival. Queremos seguir ofrecéndote os mellores concertos na
cidade de Vigo e xa pensamos na edicién do 2026. Contamos
contigo.

Grazas por contribuir a que o 8pés sexa posible.



0 SON REENCONTRADO

Na sUa quinta edicidn, o festival 8pés propdn un regreso as orixes:
o reencontro do érgano da Concatedral de Santa Maria coa voz
para a que foi concibido. Despois de catro anos de exploracién
polos mais diversos estilos e escolas, esta edicidn volve ao punto
onde todo comezou: a lingua sonora do Romanticismo francés. O
instrumento construido por Lope Alberdi en 1909, herdeiro directo
da tradicién de Aquilino Amezua —quen foi o principal
responsable da introducién en Espafia de moitos dos principios
técnicos da organeria francesa—, é fillo dunha concepcidn
estética que buscaba a plenitude orquestral e a expresividade
dindmica requiridas polo ideal romantico, que acada o seu
esplendor nos instrumentos do célebre organeiro Aristide Cavaillé-
Coll. O érgano de Vigo fala, polo tanto, con acento francés, e esta
edicidn do festival quere facelo soar no seu idioma natural.

O repertorio francés do século XIX non é sé un compafeiro
estético indisolublemente ligado ao noso 6rgano: é o espello no
gue o instrumento se recofiece plenamente. Francia foi, naquela
centuria, o laboratorio onde o érgano ao servizo da liturxia se
expandiu ao maximo das suas posibilidades artisticas. Xunto aos
grandes monumentos sinfénicos de autores como Franck ou
Widor, xorde tamén unha inmensa literatura de pezas breves
—offertoires, élevations, communions, sorties, etc.— destinadas a
acompanar os diferentes ritos da misa. Obras sinxelas e funcionais,
mais cheas dunha fonda musicalidade, que revelan o valor
artistico do érgano mesmo no seu Uso Mais cotian.

Neste sentido, as caracteristicas construtivas, o equilibrio sonoro e
a presenza de rexistros que evocan en maneira estilizada a paleta
orquestral —fagot e o&boe, trompeta, voz humana, viola da
gamba..— son os elementos que revelan unha filiacidon directa coa
organeria do outro lado dos Pireneos. Ademais, a sUa caixa expresiva

(dispositivo que permite a gradaciéon dindmica do segundo
teclado) e o secreto de vélvulas cdnicas (mecanismo que controla
0 pase do vento aos tubos de forma selectiva) privilexian unha
agodxica flexible e un fraseo musical que canta e dialoga en
comufdn coas caracteristicas acuUsticas do espazo arquitectdnico.

Non é casual a atencion dedicada nesta edicion do festival @ obra
de César Franck, quen pode considerarse o auténtico patriarca da
escola organistica romantica francesa. Nos seus corais, compostos
en 1890, o mestre sintetizou toda a tradicién anterior e marcou o
rumbo que seguirian Widor, Guilmant, Vierne ou Dupré: unha lifa
qgue combina o rigor da polifonia coa liberdade melddica e a
intensidade expresiva propias do Romanticismo.

O programa de Diego Innocenzi evoca, desde o seu mesmo titulo,
precisamente este contexto: o intérprete combina paxinas de
Franck, Lefébure-Wély, Batiste e outros célebres autores, nas que
se reflicte o espirito liturxico e poético da Francia do Segundo
Imperio, cando o 6rgano se converteu no instrumento por
excelencia da devocidon e da fantasia sonora.

Pola sUa parte, Oscar Candendo establece unha ponte entre o
universo francés e o aleman: xunto ao Coral n.° 1 de Franck e as
Pieces de fantaisie de Vierne, ofrece tamén a Sonata op. 65 n.° 3
do aleman Felix Mendelssohn, lembrando que o didlogo entre
ambas tradicions ao longo do século foi esencial para a evolucién
do repertorio europeo e influiu notablemente a escola espanola
moderna.

Olivier Latry, organista titular da Catedral de Notre-Dame de Paris,
representa na sUa presenza a continuidade viva desta escola. O
seu programa reune obras de Guilmant, Ropartz, Gigout, Vierne,
Pierné, Widor e, novamente, do propio Franck, nun percorrido que
amosa a evoluciéon do estilo francés desde o lirismmo romantico ata
a plenitude sinfénica. A sUa improvisacion final serd o testemufo
de que esa tradicidon segue sendo, mais ca un legado, unha
linguaxe en constante innovacion.

Finalmente, Enrigue Martin-Laguna pecha o festival unindo
distintas latitudes: Bach e o compositor checo contemporaneo
Petr Eben abren o programa cunha mirada europea ampla,
mentres as pezas de Vierne e o Concerto para érgano, cordas e
timbais, op. 36 de Francis Poulenc celebran o vinculo entre o
6rgano Alberdi e o seu substrato francés, mesturando a tradicidn
devota do instrumento co espirito moderno do século XX.

Interpretar estas obras no noso érgano significa facelas soar no seu
elemento natural. Cada rexistro recupera o sentido estético para o
que foi creado: as lingUetas que proxectan o heroismo, a voz celeste
gue murmura a tenrura, o tutti equilibrado que d& corpo a
monumental arquitectura sonora. Dalgun xeito, o espazo acustico
da Colexiata, coa sUa reverberaciéon ampla, converte o instrumento
nun tradutor perfecto entre a tradiciéon gala e a sensibilidade
galega, facendo do d6rgano un lugar de encontro entre duas
maneiras de entender a arte e o sagrado.

Esta edicién de 8pés non é sé un tributo a un estilo, sendn unha
reivindicacién do propio instrumento: o 6rgano de Alberdi,
restaurado e redescuberto, amosa que tamén na sUa aparente
modestia latexa non sé a grandeza da escola francesa, sendn tamén
a rica adquisicidon que dela se fixo no noso pais. Nas mans dos
intérpretes convidados, Vigo volverd escoitar o alento para o que foi
creado o seu érgano: un son reencontrado, gue une dudas naciéns e
dous séculos de historia nun mesmo sopro.

DANIEL SANMARTIN NIETO
Musicélogo

2 teclados manuais de 56 notas

1 pedaleiro de 38 notas

Transmision eléctrica de notas e rexistros,
con combinador electrénico

29 rexistros

1842 tubos

DisPosicion fTonica

PEDAL II RECITATIVO EXPRESIVO
1 Subbaio 16’ 17 Bordon 8’
2 Contras 8’ 18 Viola de Gamba 8’
3 Flauta Tarada 8’ 19 VUoz Celeste 8’
4 Flauta 4’ 28 Principal 4’
S Tenor 4’ 21 Octava 4’
6 Faoot 16’ 22 Ocarina 4’
7 Trompeta 8’ 23 Nasardos 2-2/3’
24 Fasot Y Oboe 8’
I éRGQNU MAIOR 25 Uoz Humana 8’
8 Flautado Violén 16’ 26 Trémolo
9 Flautado Principal 8’
18 Flauta Arménica 8’ ACOPLAMENTOS
11 1 Violon 8’ 27 I-Pedal
12 Octava 4’ 28 II-Pedal 8’
13 Flauta Dulce 4’ 29 II-Pedal 4’
14 Quincena 2’ 36 I-I 16’
15 Lleno III 1-1/3’ 31 I-1I &4
16 Trompeta Real 8’ 32 II-I 16’
33 II-1I 8’
34 II-1 4°

**¥X Tmaxe cortesia do Museo Virtual del Orsano ***



